
ABSTRACT

The study area is located at longitude E 115° 41° to E 115° 46’ and latitude N 5° 18’ to N
5°23°. The study area is approximately about 10km?® with half of the area are hilly land
and another half are low land area. The study area consists of Crocker Formation which
overlain unconformity by Meligan Formation and Alluvium Quaternary Sediment. The
bedding in study area had a main compression at Northwest — Southeast. Generally,
Structural geology in study area is not complex. The factors that cause the flood in study
area are because nature, shallow river, geomorphology of Padas River, weather and
topography in study area. Study area consists of five categories of topography to be used
to analyze flood occurrence which is Very Low Topography Area (5.50 meters from sea
level), Low Topography Area (5.51 — 7.00 meters from sea level), Medium Topography
Area (7.01 - 8.50 meters from sea level), Medium High Topography Area (8.51 - 10.00
Meters from sea level) and High Topography Area (10.01 meters above from sca level).

All of the categories exposed with flood occurrence except High Topography Area.

BAB1

PENDAHULUAN

1.1  Lokasi Kawasan Kajian

Kawasan kajian adalah di sekitar kawasan pekan Beaufort yang terletak di antara
longtitud 115° 41°T hingga 115° 46’T dan latitud 5° 18°U hingga 5° 23°U (Rajah 1.1).
Kawasan kajian terdiri daripada gabungan antara dua lembar iaitu 5/115/11
(BEAUFORT) dan 5/115/12 (MEMBAKUT) dengan keluasan 10km x 10km (Rajah
1.2). Kawasan kajian terletak kira- kira 100km dari bandaraya Kota Kinabalu.
Disempadani Laut China Selatan di barat dan Banjaran Crocker di timur. Kawasan

kajian yang diberi perhatian adalah kawasan di sepanjang Sungai Padas.

Rajah 1.1 Peta lokasi kawasan kajian di Sabah,

Rajah 1.2 Peta kawasan kajian menunjukkan stesen pencerapan.




12  Objektif Kajian

a) Untuk mengkaji latar belakang geologi am dan geomorfologi kawasan kajian.
b) Untuk menghasilkan peta topografi kawasan potensi banjir.

¢) Untuk menghasilkan peta geologi kawasan kajian.
13 Metodologi

Metodologi dikenalpasti agar objektif kajian dapat dijalankan dengan lancar dan
sempurna. Terdapat tiga peringkat kajian iaitu:

a) Kajian awal

b) Kajian lapangan

¢) Kajian makmal dan analisis data
13.1 Kajian Awal

Kajian awal telah dijalankan bagi memudahkan membuat tugasan. Beberapa perkara
telah dilakukan sebelum memulakan kajian di lapangan. Antaranya, peta kawasan
kajian diperolehi terlebih dahulu. Dalam sesetengah keadaan, kawasan kajian terdiri
daripada beberapa buah peta yang digabungkan. Peta ini terdapat di perpustakaan UMS.
Peta berskala 1:5000 sesuai digunakan untuk mengkaji kawasan banjir dengan lebih
terperinci.



Seterusnya, foto udara kawasan kajian diperolehi di makmal peta UMS dan
Jabatan Tanah Dan Ukur. Ini bertujuan untuk kegunaan semasa di lapangan kerana foto
udara dapat dilihat dengan jelas berbanding peta berskala 1 : 50000. Foto udara disurih
kerana tidak dapat dipinjam keluar. Foto udara terdahulu sampai yang terbaru
ditelitikan untuk mengenal pasti geomorfologi kawasan kajian. Foto udara juga penting

untuk diteliti dalam mengkaji kawasan banjir.

Selain itu, jurnal, buku dan tesis yang terdahulu sangat berguna dalam mentafsir
kawasan kajian. Daripada kajian sumber rujukan ini, telah diketahui ciri-ciri geologi
am, topografi dan pola saliran kawasan kajian. Sumber rujukan ini diperolehi dari

perpustakaan UMS dan Jabatan Mineral dan Geosains.

Selepas itu, kawasan kajian dilawati untuk melihat sendiri keadaan seperti

bentuk muka bumi, sistem saliran dan jalan raya. Gambar diambil semasa meninjau

kawasan kajian.

Pengumpulan maklumat mengenai banjir diperolehi dari Pejabat Daerah
Beaufort, Jabatan Saliran Dan Pengairan dan Pusat Bencana Alam UMS. Maklumat
seperti gambar banjir yang diambil dari udara dan peta topografi (Peta dari Jabatan

Tanah dan Ukur), sejarah banjir dan topografi kawasan dianalisis terlebih dahulu

sebelum ke lapangan.

